
Кучли 
фуқаролик 

жамияти сари

Шу кунларда 
республика-

мизнинг барча 
ҳудудларида 

бўлгани каби 
вилоятимизда 
ҳам фуқаролар 

йиғинлари раис-
лари (оқсоқол-
лари) сайлови 

юқори савияда 
ўтказилмоқда.

Маълумки, темир оксид-
ли пигмент лак-бўёқ, керами-
ка, тўқимачилик ва темир-бе-
тон маҳсулотлари ишлаб 
чиқаришда кенг фойдалани-

лади. Келгусида МДҲ давлат-
ларига экспорт қилини-

ши режалаштирилган 
ушбу маҳсулот сифа-
ти жиҳатидан Марка-
зий Осиёда энг юқо-
ри ўринда туради.

Лойиҳани амал-
га ошириш учун 
23,2 млрд. сўм миқ-

дорида инвестиция 
киритилди. Ҳозирда қу-

рилиш ва ишлаб чиқариш-
га 110 нафар маҳаллий ёш 
жалб этилган.

Маълумотларга қараган-
да, корхона тўлиқ қувват би-
лан ишласа, бир суткада 20 
тонна, йилига 7 минг 200 тон-

на маҳсулот ишлаб чиқариш-
га эришилади. Маҳсулотни 
Россия ва Қозоғистон давлат-
ларига экспорт қилиш кўзда 
тутилган.

– Келгусида ишни уч сме-
нада ташкил этишни режа-
лаштирганмиз, – дейди кор-
хона бош муҳандиси Олим 
Сулаймонов. – Ишчилар 
транспорт, озиқ-овқат билан 
ҳам таъминланади.

Шунингдек, корхонада 
аҳолидан темир-терсак ҳамда 
қора металл чиқиндиларини 
қабул қилиш йўлга қўйилади.

Нигора ЎРОЛОВА
/Тошкент ҳақиқати/

Муаллиф олган суратлар

Ўзбекистонда ишлаб чиқарилган

Пискент тума-
нининг “Кўл ота” 
маҳалласида 
ишга туширил-
ган “MGA STAR 
GOLD” МЧЖ те-
мир чиқиндила-
рини замонавий 
технологиялар 
асосида қайта 
ишлаб, тар-
кибида темир 
оксиди 
бўлган 
пигмент 
ишлаб чиқа-
ришга мўл-
жалланган.

ИККИЛАМЧИ АШ¡ДАН
БИРЛАМЧИ 

ПИГМЕНТЛАР

Вазирлик мактабларда пул 
йиғиш ноқонунийлигини 
эслатди. ФОЙДАСИ БОРМИ?

17 май куни Халқ таълими вазирлиги «Сўнгги қўнғироқ» тадбирларини ўтка-
зиш бўйича тавсиялар ишлаб чиққанини маълум қилди. Қайд этилишича, 25 май 
куни барча умумий ўрта таълим муассасаларида 2021-2022 ўқув йили якуни ва 
«Сўнгги қўнғироқ» тадбирлари бўлиб ўтади. 2

ЎРТА ЧИРЧИҚ тумани ҳоки-
ми в.б. Ихтиёр Қосимов тумандаги 

57 та маҳаллага бириктирилган ҳо-
ким ёрдамчиларига замонавий махсус 
планшетларни топширди. Шунингдек, 
Юқори Чирчиқ туманидаги 50 та маҳал-
лада  фаолият олиб бораётган ҳоким 
ёрдамчиларига Иқтисодий тараққиёт 
ва камбағалликни қисқартириш вазир-
лиги ҳузуридаги Маҳаллабай ишлаш 
ва тадбиркорликни ривожлантириш 
агентлиги ташаббуси билан ажратил-
ган алоҳида имкониятларга эга план-
шетлар топширилди.

ОҚҚЎРҒОН туманида Тошкент 
давлат иқтисодиёт университети про-
фессор-ўқитувчилари ва ҳоким ёрдам-
чилари ҳамкорлигида маҳаллаларда 
камбағалликни қисқартириш, тадбир-
корликни ривожлантиришга амалий 
кўмаклашиш юзасидан ўқув-семинар 
бўлиб ўтди. Унда тумандаги 29 та 
маҳалладан йиғилган 76 нафар тад-
биркорнинг лойиҳалари муҳокама қи-
линди.

ЮҚОРИ ЧИРЧИҚ тумани Болалар 
ва ўсмирлар спорт мактаби қошидаги 
кураш залида Ўзбекистоннинг кўп кар-
ра чемпиони, спорт устаси, қатор ун-
вонлар соҳиби Михаил Ли хотирасига 
бағишлаб, юнон-рум кураши бўйича  
очиқ турнир бўлиб ўтди.

Унда вилоятимизнинг 11 та 
шаҳар-туманидан 130 дан ортиқ спорт-
чи ёшлар иштирок этишди.

Якунда ғолиблар эсдалик совғалари 
ҳамда ташаккурномалар билан тақдир-
ланишди.

ЧИНОЗ тумани ҳокимлиги ҳамда 
Ёшлар ишлари агентлиги туман бўли-
ми томонидан "Юртимнинг мунаввар 
оқшомлари" шоу дастури ташкил этил-
ди. Ёшларнинг бўш вақтларини маз-
мунли ўтказиш мақсадида уюштирил-
ган концерт дастури турли кўнгилочар 
ло йиҳалар билан янада ўзгача бўлди.

Мавсум

Вилоятда 2022 йил-
ги ғалла ҳосили учун 

2 минг 465 та фермер хў-
жалиги, 12 та ғаллачилик 
клас тери томонидан 103,8 
минг гектар суғориладиган 
майдонларда бошоқли дон 
экинлари парвариш қилин-
моқда.

Жорий йилда биологик эскирган нав-
лар ўрнига янги, юқори ҳосилли, иқлим 
шароитларига мос 9 та (шундан 4 таси 
маҳаллий) буғдой нави 93,5 минг гектар 
майдонга экилган.

Ҳозиргача экин азотли минерал ўғит-
лар билан 3 марта тўлиқ, шунингдек, 5-6 
марта баргидан озиқлантирилган.

Яқинлашиб келаётган ўрим мавсуми-
га жами 293 дона ғалла комбайнлар жалб 

қилиниб, улар 148 та отрядларга бирик-
тирилди. Отрядларга 1 минг 210 дан ор-
тиқ автомашиналар хизмат кўрсатади. 
Кунига 17 минг тонна (бир комбайн га ўр-
тача 60 тонна) ғаллани ўриб-янчиб олиш 
орқали мавсумни 15 кунда тугаллаш чо-
ралари кўрилади.

Ҳисоб-китобларга кўра, вилоят аҳо-
лисининг йиллик ун маҳсулотига бўлган 
талаби 195,7 минг тоннани ташкил қил-
моқда. Мазкур талабни тўла қоплаш мақ-
садида 12 та дон қабул қилиш масканла-
рига алоҳида вакиллар бириктирилади.

Ҳар ойда талабдан келиб чиқиб, ви-
лоятда ўртача 17 минг тонна ун ишлаб 
чиқарилади ва аҳолига етказиб берила-
ди.

46 та олис ва тоғли ҳудудларда-
ги 136,9 минг нафар (вилоят аҳо-
лисининг 4,6 фоизи) аҳолига ун 
маҳсулотларини етказиб беришда-
ги транспорт харажатлари вилоят 
маҳаллий бюджети ҳисобидан қоп-
лаб берилади.

Нархларни тизимли назорат қи-
лиш мақсадида, ҳар бир маҳаллада 
депутатлар, нуронийлар ва фаоллар-
дан иборат жамоатчилик комиссия-
лари фаолияти йўлга қўйилади.

Вилоятдаги ун маҳсулотлари ча-
кана савдоси билан шуғулланувчи 
98 та, қолипли нон ишлаб чиқарувчи 
253 та ва нон ёпувчи 1 минг 83 та тад-
биркорлик субъектларига солиқ ва 

прокуратура ҳузуридаги департамент 
вакиллари бириктирилиб, нархлар на-
зоратга олинади.

Маълумки, республикамиз вилоятларида 

май-июль ойлари мобайнида фуқаролар 

муаммолари билан самарали ишлаш, ечимини 

кутаётган масалаларни “маҳаллабай” ўрганган 

ҳолда ҳал этиш мақсадида 20 дан ортиқ вазирлик 

ва идоралар, секторлар ҳамда ҳудудий ташкилот 

раҳбарлари иштирокида оммавий қабуллар ўтка-

зилиши режалаштирилган эди. 2

"ЧОРАСИЗЛИК ЧОРРАҲАСИ"ДАН
ЧИ£А¡ТГАН ОДАМЛАР...

Оммавий сайёр қабуллар Ўзбекистон Республикаси 
Президентининг

Ф А Р М О Н И

ИШ ҲАҚИ МИҚДОРИНИ 
ОШИРИШ ТЎҒРИСИДА
Аҳоли турмуш даражасини оширишга қаратилган чора-тад-

бирлар кўламини кенгайтириш ҳамда фуқароларнинг даромадла-
рини изчил ошириб бориш мақсадида:

1. 2022 йил 1 июндан бошлаб бюджет ташкилотлари ходим-
ларининг иш ҳақи миқдори 12 фоизга оширилсин.

2. 2022 йил 1 июндан бошлаб Ўзбекистон Республикаси ҳу-
дудида:

меҳнатга ҳақ тўлашнинг энг кам миқдори – ойига 920 000 сўм;
базавий ҳисоблаш миқдори – ойига 300 000 сўм этиб белги-

лансин.
3. Бюджет ташкилотлари ходимларининг иш ҳақи миқдори 

оширилиши билан боғлиқ харажатлар Давлат бюджети маблағла-
ри ҳисобидан қоплансин.

Иш берувчиларга иш ҳақи миқдорини қонунчилик ҳужжатлари-
да белгиланган меҳнатга ҳақ тўлашнинг энг кам миқдоридан кам 
бўлмаган ҳолда тўлашни таъминлаб, иш ҳақи миқдорини меҳнатга 
ҳақ тўлашнинг энг кам миқдорига мувофиқ ошириш тавсия этилсин.

4. Молия вазирлиги, Ўзбекистон Миллий ахборот агентлиги, 
Ўзбекистон Миллий телерадиокомпанияси, Ахборот ва оммавий 
коммуникациялар агентлиги ушбу Фармоннинг мақсади, вазифа-
лари ва ундан кутилаётган натижаларни оммавий ахборот воси-
талари, Интернет ва ижтимоий тармоқларда кенг ёритиш ишла-
рини ташкил қилсин.

5. Ўзбекистон Республикаси Президентининг 2021 йил 17 
август даги “Иш ҳақи, пенсиялар, стипендиялар ва нафақалар 
миқдорини ошириш тўғрисида”ги ПФ–6279-сон Фармонининг 
2-банди ўз кучини йўқотган деб ҳисоблансин.

6. Молия вазирлиги манфаатдор вазирлик ва идоралар би-
лан биргаликда икки ой муддатда қонунчилик ҳужжатларига ушбу 
Фармондан келиб чиқадиган ўзгартириш ва қўшимчалар тўғриси-
да Вазирлар Маҳкамасига таклифлар киритсин.

7. Мазкур Фармоннинг ижросини таъминлаш учун масъул ва 
шахсий жавобгар этиб молия вазири Т.А.Ишметов белгилансин.

Фармон ижросини муҳокама қилиб бориш, ижро учун масъул 
ташкилотлар фаолиятини мувофиқлаштириш ва назорат қилиш 
Ўзбекистон Республикаси Бош вазирининг ўринбосари Ж.А.Қўчқо-
ров зиммасига юклансин.

Ўзбекистон Республикаси
           Президенти                            Ш. МИРЗИЁЕВ

Тошкент шаҳри,
2022 йил 20 май

МАҲАЛЛАГА МУНОСИБЛАР 
БОШ БЎЛСИН

БУ ЙИЛГИ ¢АЛЛАНИНГ
Ч¤¢И £АНДАЙ?

Аброр ЭСОНОВ олган сурат



(Давоми. Бошланиши 1-саҳифада)

(Давоми. Бошланиши 1-саҳифада)

Яхши хабар

«Ушбу тадбирни ташкил этиш бўйича 
Халқ таълими вазирлиги тавсиялар ишлаб 
чиқиб, барча мактабларга юборди. Тадбир-
лар мактаб ҳовлиси боғида ёки соя-салқин 
очиқ майдонларида ўтказилади. Мактаб ҳу-
дудига бегона шахсларнинг киритилмасли-
ги назоратга олинади.

Мактабларда мазкур тадбир соат 8:00 
дан 8:45 га қадар, тавсия этилган сценарий 
асосида ташкил этилади. Унда йил давоми-
да аъло баҳоларга ўқиб, энг юқори рейтинг 
кўрсаткичларига эришган иқтидорли бити-
рувчилар тақдирланиб, рағбатлантирилади.

Шу ўринда барчага «Сўнгги қўнғироқ» 
тадбирлари, босқичли назорат имтиҳонла-
ри ва якуний давлат аттестацияларини ўт-
казишда, таълим муассасаларини янги ўқув 
йилига тайёрлаш борасида ўқувчи ва бити-
рувчилар ҳамда уларнинг ота-оналаридан 
турли хил пул йиғимлари қатъиян тақиқлан-
ганини эслатиб ўтамиз», дейилади хабарда. 

Бундан ташқари, умумий ўрта таълим 
муассасалари раҳбарлари ҳамда ўқитув-
чиларга битирувчилар томонидан турли 

қимматбаҳо совғалар тақдим этиш, 
қўшимча турли тантанали тадбир-
ларни (хонадонлар, ресторан ёки 
қаҳвахоналар ва ҳ.к.да банкет 
ёки бошқа маросимлар) ўтка-
зиш ва енгил автомашиналар-
да сайрлар ташкил этишнинг 
олдини олишга алоҳида эътибор қаратиш 
сўралган. 

Вазирлик, шунингдек, мактабларнинг 
«Кузатув кенгаши» аъзоларига юқорида 
келтириб ўтилган тавсияларга амал қили-
ниши устидан назорат олиб боришини эсла-
тиб ўтган.

Бундан аввалги мурожаатда вазирлик-
ка ота-оналардан мактаб таъмири учун пул 
йиғилаётганлиги юзасидан кўплаб мурожа-
атлар келиб тушаётгани маълум қилинган 
эди. 

«Мактабларни янги ўқув йилига тай-
ёрлаш ва инфратузилмасини яхшилашга 
ота-оналардан мажбурий пул йиғимларига 
йўл қўйилмайди. Бундай ишларга маҳаллий 
ҳокимликлар масъул», дейилган унда. 

Мутасаддиларнинг бундай эслатмалар 
бериши, албатта, яхши. Лекин, мактаблар-
да пул йиғди-йиғдиларнинг олдини олишга 
уларнинг таъсири кўп ҳам бўлмаётгандек. 
Қолаверса, анъанавий пул йиғиш «мавсу-
ми» аллақачон якунига етган. Яъни, ота- 
оналар кенгашлари томонидан пул сўраб 
ёзилган хабарномалар май ойи бошиданоқ 
жўнатиб бўлинган эди. 

Ота-оналар айбдорми ёки тизимдаги му-
аммоларми? 

Бу ишларга одатда ўқитувчилар аралаш-
майди ва ўртадаги “воситачилар – ”ота-она-

лар орасидаги фаоллар ташаббускор бўли-
шади. 

Халқ таълими вазирлиги мутасаддилари 
февраль ойида ўтган матбуот анжуманида 
бунга кўпроқ ота-оналар айбдорлигини ай-
тиб ўтишган эди. Тизимдаги муаммолар ҳам 
йиллар давомида бу анъанани шакллани-
шига хизмат қилгани ҳам бор гап.

Деярли ҳар йили мутасаддилар томо-
нидан муаммолар саналади. Уларнинг са-
баблари тан олинади. Лекин ноқонуний пул 
йиғимлари давом этаверади.

Бунга ечим сифатида ўқитувчи маошини 
ошириш ҳам таклиф этилганди. Ойликлар 
ҳам ошди, лекин ҳануз бу соҳа ходимлари 
энг кам маош олувчилар қаторида туриша-
ди. 

Давлат статистика қўмитаси маълумот-
ларига кўра, Ўзбекистонда 2022 йил бирин-
чи чорак якунлари бўйича ўртача номинал 
иш ҳақи 3,42 млн. сўмни ташкил этган бўл-
са, таълим соҳасида бу сумма 2,52 млн. 
сўмга етган. 

Бу ҳақда собиқ вазир Шерзод Шерма-

тов 2019 йилда фикрини билдираркан, 
маҳаллий ҳокимиятга мактаблар ташлаб 
қўйилгани, лекин маҳаллий ҳокимиятга 
пул ажратилмагани ҳақида айтганди. 

Аслида мактабларнинг моддий-тех-
ник базасини мустаҳкамлаш учун 
бюджетдан пул маблағлари ажра-
тилади. Президентнинг 2018 йил 
5 сентябрдаги қарорига мувофиқ 

Халқ таълимини ривожлантириш 
жамғармаси ташкил этилган.

Мазкур жамғарманинг асо-
сий вазифаларидан бири 
умумтаълим муассасаларини 
қуриш, реконструкция қилиш 
ва капитал таъмирлаш, шу 
жумладан, зарурат бўлганда 

ўқув корпусларини ўқув устахоналари ва 
лабораториялар ташкил этган ҳолда кенгай-
тириш, спорт заллари ва майдончаларини 
ҳамда бошқа инфратузилма объектларини 
барпо этиш бўйича ишларни молиялашти-
риш ҳисобланади.

Умумий ўрта таълим тўғрисидаги ни-
зомга мувофиқ, мактаблар фаолиятини мо-
лиялаштириш тегишли харажатлар смета-
сига мувофиқ амалга оширилади.

Ҳукумат қарорига мувофиқ Халқ таъли-
ми вазирлиги, Молия вазирлиги, Қорақал-
поғистон Республикаси Вазирлар Кенгаши, 
вилоятлар ва Тошкент шаҳар ҳокимликлари 
ҳар йили 1 августга қадар мактаблар мод-
дий-техник базасини тайёрлашни, ўқувчи-
лар учун зарур санитария-маиший ва ижти-
моий шароитлар яратилишини таъминлаши 
зарур.

Ажратилган маблағларнинг ўз манзилига 
тўлиқ етиб боришида муаммо бор-йўқлиги 
масаласи эса алоҳида ўрганиладиган мав-
зу. 

Маълумот учун: мактабларда ноқонуний 
пул йиғилаётган бўлса бу ҳақда вазирлик-
нинг 71 202-09-09 ишонч телефон рақамига 
хабар бериш мумкин.

Мактабларга беғараз ҳомийлик қилиш 
истагида бўлган фуқаролар буни қонуний 
йўл билан, яъни ҳомийлик маблағларини 
мактабнинг ҳисоб рақамига ўтказган ҳолда 
расмийлаштиришлари лозим.

Айни кунларда шундай омма-
вий сайёр қабуллар Тошкент ви-
лоятида бўлиб ўтмоқда.

Сайёр қабулнинг биринчи куни 
Ўрта Чирчиқ туманидаги вилоят 
Халқ қабулхонаси хиёбонида бў-
либ ўтди. Унда Нурафшон шаҳри, 
Ўрта Чирчиқ, Паркент, Юқори 
Чирчиқ туманларидан келган 500 
нафардан зиёд фуқаролар нав-
батма-навбат ўз мурожаат ва муд-
даоларини баён этишди. Уларни 
Тошкент вилояти ҳокими вазифа-
сини бажарувчи Зойир Мирзаев ва 
соҳаларнинг рес публика даража-
сидаги мутасадди ва раҳбарлари 
диққат билан тинг лашди.

Фуқароларнинг бандлик, тад-
биркорлик, тиббиёт, газ, сув, 
электр, кадастр каби ўндан ортиқ 
йўналишлардаги мурожаатлари 
кўриб чиқилди ва  имкон қадар 
ижобий ҳал этишга ҳаракат қилин-
ди.

Иккинчи кунги сайёр қабул-
лар Бўка туманининг “Бўстон” 
маҳалласида давом этди. Унда 
Бўка, Пискент, Бекобод тумани ва  
шаҳри аҳолиси қамраб олинди. 
Сайёр қабулда қуйидаги жараён-
ларни кузатдик:

Хусусан, Бекобод шаҳрида 
яшовчи Баҳромжон Абдуҳамидов-

нинг 25 йилдирки, фуқаролиги йўқ 
эди. Шу масалада Ички ишлар ва-
зирлиги масъулларига қилган му-
рожаатидан сўнг унга фуқаролик 
паспорти топширилди.

Бўка туманидаги "Истиқлол" 
маҳалласида жойлашган 48-сон-
ли мактаб биносининг қамрови 
180 ўринга мўлжалланган. Бироқ 
айни вақтда у ерда 307 нафар 
ўқувчи таълим олади. Депутат 
Дилфуза Раҳмонованинг шу бўйи-
ча мурожаати жойида ечим топди. 
Халқ таълими вазирлиги масъул-
ларининг айтишича, мактабнинг 
қўшимча биноси 2023 йил давлат 
дастури асосида қурилади.

“Жағалбайли” маҳалласида 
истиқомат қилувчи Бахтиёр Сойи-

пов оммавий қабулда хонадонига 
интернет тармоғи улаб беришни 
сўради. Шу куннинг ўзида маҳал-
ланинг "Ёшлик" кўчасидаги 216 
хонадонга интернет тармоғи тор-
тиб берилди.

– Президентимиз 2019 йил-
да Тошкент вилоятига келганла-
рида Бўка туманидаги “Наврўз” 
маҳалласининг ички кўчаларини 
асфальтлашга бюджет маблағи 
ҳисобидан 2 млрд. 380 млн. сўм 
пул ажратилиши кўзда тутилган 
эди, – дейди “Адолат” СДП Бўка 
тумани Кенгаши раиси, депутат 

Ҳ. Абидова. – Бу топшириқ бажа-
рилишида бюрократик тўсиқлар 
ва сансалорликка йўл қўйил-
ганлиги сабабли, ички кўчалар 
абгор аҳволга келиб қолганди. 
Сайёр қабулда Тошкент вилояти 
ҳокимининг биринчи ўринбосари 
Музаффар Файзиевга шу маса-
лада мурожаат қилдик. Масъул-
лар томонидан вилоят Йўл 
қурилиш-таъмирлаш бош бош-
қармаси раҳбариятига маҳал-
ланинг ички кўчаларини бир ой 
муддат ичида таъмирлаш бўйича 
тегишли топшириқлар берилди.

Бўкалик Шаҳноза Алманова 

20 йилдан бери ўқитувчи бўлиб 
ишлайди. Бироқ маълумоти ўр-
та-махсус бўлгани боис Халқ таъ-
лими бўлими томонидан огоҳлан-
тириш олган. Сайёр қабулдаги 
мурожаатидан сўнг унга олий таъ-
лимга ўқишга кириш учун тавсия 
бериладиган бўлди. 

Бўкалик II гуруҳ ногирони Зул-
хумор Абдувалиева юрак хаста-
лигига чалинган. Унга Тошкент 
тиббиёт академиясида имтиёзли 
равишда жарроҳлик амалиётини 
ўтказишида ёрдам бериладиган 
бўлди. Яна бир бўкалик фуқаро 
Иброҳим Тожибоевнинг онкологик 
диспансерда даволаниш бўйича 
қилган мурожаати ҳам ижобий ҳал 
этилди.

Бекободлик Муяссар Абдусат-
торова ҳам чорасизлик чорраҳа-
сида қолиб,  сайёр қабулга кел-
ганлардан. Қарамоғида ногирон 
ота-онаси, қизи бор. Бунинг устига 
ишсиз ҳам.  Оилавий шароити-
нинг оғирлиги сабабли уй таъмири 
юзасидан масъулларга юзланди. 
Тез орада унинг муаммосига ечим 
топиш борасида тегишли мута-
саддиларга топшириқ берилди.

Бекобод шаҳар "Булоқ-ариқ" 
маҳалласида яшовчи ногиронлиги 
бўлган Ҳалима Жўраева уй-жойга 
муҳтожлигини билдирди. Унга ўзи 
яшаётган ҳудуддан бир хонали 
хонадон ажратилиши маълум қи-
линди.

Дарҳақиқат, орамизда турли 
тақдир ва муаммолар гирдобида 
қолган инсонлар бор. Улар дав-
латимиз раҳбарининг топшириғи 
ва кўрсатмаси асосида тузилган 
республика ишчи гуруҳининг ом-
мавий қабулларига ишонч ва умид 
билан келишмоқда.

Оммавий сайёр қабуллар бош-
қа ҳудудларда давом этади.

"ЧОРАСИЗЛИК ЧОРРАҲАСИ"ДАН
ЧИ£А¡ТГАН ОДАМЛАР...

Аммо, баъзида Оврупача, 
баъзан шарқоний – туркча, эрон-
ча, арабча, хитойча, корейсча 
услубда ном берилаётган дўкон-
лар, хизмат кўрсатиш объектлари 
охирги кунларда жуда эътиборим-
ни тортмоқда. Афсуски, уларга му-
носабатим ижобийдан салбийга 
қараб ўзгариб бораётганини тан 
олишим керак. Сабаби эса оддий, 
уларга нисбатан саволларим кўп!

Тасвирларда келтирилган 
дўконларнинг фаолиятига ҳеч 
қандай эъти розим йўқ, бу бо-
зор иқтисодиёти, эътирозларим 

фақат номларга ва уларнинг 
тилига.

Яқинда Саудия Арабис-
тонида бўлдим. Биласиз-
ми, бирорта жойда “Uzbek 

style”, “Uzbek fashion” деган ёзув-
ни кўрмадим. Ваҳоланки, бизнинг 
урф, бизнинг модаларимиз ҳар 
қандай миллатнинг “style”лари-
дан минг марта яхшироқ. Дунё га 
машҳур либос брендлари бугун 
бизнинг қуроқдан, икат, адрас ва 
атлас матоларимиздан фойда-
ланиб, ўз мода уйлари бисотини 
бойи тишмоқда. Биз эса қандай-
дир ўзимиз билмаган, таг моҳия-
тига етмаган, тушунмаган номлар 
билан кўчаларимизни тўлдиряп-
миз, миллионлаб маблағ сарф-
лаган бизнесимизга ўзбекона ном 
беришга уяляпмиз.

Энг ачинарлиси эса, негадир 

дўконлар реклама баннерлари, 
дўкон слоганлари доим ажна-
бий тилда тушунтиришлар билан 
тўла. Нега ўз тилимизда эмас, 
“платья, шарфы” деб ёзилган. 
“Arab fashion”дан абаяларни, 
рўмолларни ажнабийлар сотиб 
оляптими?

Саволларимга жавоб ололмай, 
яна озроқ юрсам, бош қа давлат-
га тушиб қоламан, Қиб рай, Бўс-
тонлиқ даги пешлавҳаларга катта 
ҳарфлар билан «Рублевка», «Ар-
бат» деб ёзилган бўлади. Йиғлаш-
ни ҳам, кулишни ҳам билмайман. 
Ўйлайман, бошқа мамлакатларда 
ҳам ўзбекча номланган дўкон, ўз-
бекча слоганли маҳсулот борми-
кан? Бор бўлиши мумкин, лекин 
камдан кам учрайди.

Туркия, Корея, Япония, Евро-
пада ҳам шундай. Чунки улар ўз 

тилини, ўз миллатини ҳурмат 
қилади, биз каби тилидан уял-
майди. Она тилини унутиб, янг-
лиш бўлсада кулгуга қолиб, ту-
ристларга ялтоқланмайди. Улар 
“Менинг мамлакатим, менинг 
тилимда гаплаш, истасанг мени 
тушун, истамасанг тушунма” 
дей ди, тамом.

Тил билиш яхши, албатта, 
лекин ўз тилидан уялиб, уни оёқ 
ости қилишгача борилса, унда 
тил билмаган маъқулроқмикан, 
билмадим. Шулар ҳақида ҳаддан 
зиёд кўп ўйлайман…

Шу ўринда Ўзбекистон Қаҳра-
мони, Ўзбекистон халқ шоири 
Эркин Воҳидовнинг мисралари 
ёдимга келади ва устоз қанчалик 
ҳақ бўлганларини тушунаман…

Брендинг, ўзликни енгдинг...
Юртимизда брендинг тобора ривожланиб бор-

моқда. Тадбиркорлар ўз маҳсулоти ва ёки 
таклиф этаётган хизмат турлари учун бир-биридан 
қизиқ, бошқаларда такрорланмайдиган, бир сўз би-
лан айтганда, креатив номларни ўйлаб топиб, номла-
шаётгани, албатта, қувонарли. Ниҳоят, ўзимизнинг 
миллий ёндашувимиз, миллийлик пайдо бўлаётир.

Таассуф

Ўрис бўлдик русдан зиёда,
Муслим бўлдик арабдан ортиқ.
Бирни топсак ёруғ дунёда,
Ўн каррани қиламиз тортиқ.

Ичдик, чекдик, шўро юртида,
Ўздик барча оғалардан ҳам.
Юзсизликда ошмасак бўлди,
Овропалик тоғалардан ҳам.
Мен кўп адабиёт ўқийман, Кавказда-

ги кичик халқларнинг ўзлигини ҳурмат 
қилишига, японлар, корейсларнинг ўз 
миллийлигини ардоқлашига қойил қола-
ман. Бизнинг улардан кам жойимиз йўқ, 
деб ўйлайман!

Шерзодхон ҚУДРАТХЎЖА

Вазирлик мактабларда пул 
йиғиш ноқонунийлигини 
эслатди. ФОЙДАСИ БОРМИ?

(Давоми. Бошланиши 1-саҳифада)

Тошкент вилояти ҳокимлиги Ахборот хизмати 
маълумотлари асосида тайёрланди

Нозим АБДУЛЛА олган суратлар

Жойларда сайловларни “Фуқаролар йиғи-
ни раиси (оқсоқоли) сайлови тўғрисида”ги 
Ўзбекистон Республикаси Қонуни талаблари-
дан келиб чиқиб, ошкоралик, муқобиллик ва 
шаффофлик принциплари асосида ўтказишга 
алоҳида эътибор қаратилмоқда.

Айни дамгача олинган маълумотларга кўра, 
вилоятимиздаги 1 минг 20 та фуқаролар йиғин-
ларининг 300 дан ортиғида сайловлар бўлиб 
ўтди. Тавсия этилган 800 нафарга яқин номзод-
лардан энг муносиблари сайланди. Улардан 194 
нафари биринчи марта, 98 нафар амалдаги оқ-
соқоллар қайта сайланишди.

Хусусан, Қибрай туманидаги Ойбек номли 
маҳаллада бўлиб ўтган сайловда ишчи гуруҳ 

томонидан ҳудудда доимий яшовчи фуқаро-
ларнинг фикри инобатга олинган ҳолда, йиғин 
раислигига 3 нафар номзод кўрсатилди. Бун-
да, албатта, номзодларнинг ёши, маълумоти, 
ташкилотчилик қобилияти, раҳбарлик салоҳия-
ти ва ҳаётий тажрибаси, шунингдек, аҳоли ўр-
тасидаги обрў-эътиборига алоҳида аҳамият 
қаратилди.

– Барча жараён қонунийлик тамойили асо-
сида амалга оширилди, – дейди сайловни 
ташкил этиш ва ўтказиш бўйича ишчи гуруҳ 
раҳбари Бахтиёр Султонов. – Сайловга пухта 
тайёргарлик кўрилгани учун тушунмовчиликлар 
бўлмади. Аввало, ҳудудда умумий йиғилишлар 
ўтказилиб, маҳалла тақдирига бефарқ бўлмаган 
270 нафар вакил саралаб олинди. Сайлов куни 

номзодлар ўз дастурлари ва амалга оширишни 
режалаштирган ишлари тўғрисида маълумот бе-
ришди. Жараён қизғин савол-жавоб, баҳс-муно-
зараларга уланиб кетди.

Бундан кўриниб турибдики, маҳаллани 
янада ободонлаштириш, ҳудудда бунёдкор-
лик ишларини кучайтириш, бандлик ҳамда 
ёшлар таълим-тарбияси ва маънавий муҳит 
барқарорлигини таъминлаш, аҳоли ўртасида 
оммавий спортни ривожлантириш масалалари 
илгари сурилган дастурлар сайловчиларни бе-
фарқ қолдирмади. Табиийки, овоз бериш жа-
раёни ҳам шунга мос бўлди. Ёпиқ овоз бериш 
йўли билан ўтган сайловда амалдаги оқсоқол 
Фахриддин Бурхонов 164 та овоз билан қайта 
раис этиб сайланди.

Маълумот учун, айни пайтгача тумандаги 
68 та маҳалланинг 18 тасида сайловлар бўлиб 
ўтди.

Вилоятнинг барча туман-шаҳарларидаги 
маҳаллаларда сайловлар давом этмоқда.

Нозима РАСУЛОВА
/Тошкент ҳақиқати/

МАҲАЛЛАГА МУНОСИБЛАР 
БОШ БЎЛСИН

Ўрмон  бағрида  
истироҳат

Вазирлар Маҳкамасининг 
тегиш ли қарори билан, Чир-
чиқ шаҳрида 80 гектар ер 
майдонида давлат-хусусий 
шерикчилик асосида ўрмон 
типидаги истироҳат боғи ва 
дам олиш маскани барпо эти-
лади.

Ҳужжатга кўра, истироҳат боғи ва 
дам олиш маскани аҳолининг дам 
олиши учун қулай бўлган дарахтзор-
лар билан қопланади.

Шунингдек, болалар шаҳарчаси, 
эко-ферма (ҳайвонот боғи), скейт-
парк, сунъий тирманиш қояси, тур-
ли хилдаги спорт майдончалари ва 
аттракционлар, югуриш ва вело-
йўлак лар, табиий амфитеатр май-
дони барпо этилади.

Эҳтиёт шарт

Чиноз туманидаги 5-умумий ўрта таъ-
лим мактаби томонидан 2008 йилда Сиро-
пова (Эргашева) Умида Ботиржон қизи но-
мига берилган V серияли 3429498 рақамли 
аттестат йўқолганлиги сабабли

БЕКОР ҚИЛИНАДИ.

Мотивация ва ҳаттоки унга қў-
шиб билим ва кўникмани таклиф 
қилаётган, аниқроғи, шунга даъво 
қилаётган ҳар хил қаллобларнинг, 
“инфо лўлилар”нинг бизнес тре-
нинглари, лойиҳалари, семинар-
лари ҳам, уларга эргашувчилар 
ҳам бемаза қовуннинг уруғидай 
кўпайиб кетди. Қаёққа қарама 
нимадир соҳада етакчи, спикер, 
псевдопсихолог... 

“Лох” биринчи пайдо бўлганми 
ёки “мошенник”ми деса, бемалол 
лох дейиш мумкин, чунки кўпин-
ча таклиф талабга қараб пайдо 
бўлади. 

Бунақа китобларни, блогларни 
шунчаки бир маълумот ўрнида 
ўқиб кўрсак бир нави, лекин улар-

га ишонсак ва ўрганиб қолсак охи-
ри боши берк кўчага кириб қола-
миз. Шу типдаги маърузаларнинг 
мағзини ташкил қиладиган жум-
лалар, "Ҳар куни ойнага қараб, 
мен бахтлиман деб айтинг", "Сиз-
нинг ичингизда битмас-туганмас 
энергия бор", "Сиз барини удда-
лайсиз", "Бошқаларга ўхшаманг, 
сиз танлангансиз" кабилар бориб 
турган ёлғон гап лар.

“Сиз танлангансиз, бошқалар-
дан фарқлисиз”, дейдиганлар қу-
лоққа лағмон осяпти, ҳозир ўша 
бошқалар ҳам сизга ўхшамасли-
гини, танланганлигини ўқиб тур-
ган бўлиши мумкин.

 Ҳар доим яхши кайфиятда 
юриш иложсиз нарса, ҳар бир 

туйғунинг, кайфиятнинг ўз ўрни 
бор. Ўрни келса йиғлашимиз, 
сиқилишимиз керак. Барча ишни 
уддалаб ҳам бўлмайди. Энергия 
жонивор ҳам  битмас-туганмас 
матоҳ эмас. 

Бу дунё бахтлар-дардлар, қу-
вончлар-қайғулар, учрашувлар- 
айрилиқлар, ғалабалар- мағ лу  бият-
лар дунёси. Баъзида ен гилишимиз, 

тақдирга тан беришимиз, хотир-
жам қабул қилишимиз керак бўлган 
вазиятлар бўлади.

Оптимистик руҳдаги нарса-
лардан кўра писсимистик ха-
рактердаги адабиётлар ҳаётни 
яхшилайди. Чунки унда осмон-
ларда учиб юрмасдан олдинда 
нима кутиб турганини биласиз, 
эшик ортида жарлик борлиги-
ни олдиндан билган одам уни 
кўриб, шокка тушиб қолмайди, 
бинобарин, шунга тайёр эди у, 
ё бошқа йўлини қидиради, ё хо-
тиржам қабул қилади.

Позитив, мотивацион нар-
саларни ўқиётганингизда худди 
у сизни ўзгартираётгандай, ку-
чингиз ичингизга сиғмай кета-

ётгандай, ҳаётингиз яхшиланиб 
қолаётгандай туюлади. Лекин 
бу вақтинчалик иллюзия. Тайёр 
хулоса ҳеч нарса бермайди, ҳеч 
қачон. Инсонни воқеалар, синов-
лар, ўзи чиқарган хулосалар, анг-
лаган нарсалари ҳаракатга келти-
ради.

 "Биз кутгандик, биз билгандик"-
чи қиз таниқли блогер Нозим Са-

фари билан суҳбатида ўзи билмай 
муҳим бир “сир”ни очиб қўйганди: 
“Мен гапирар эканман, одамлар 
қарсак чаларди, жўшиб кетарди, 
демак тўғри гапираётган эканман 
деб, яна давом этардим..."

Сизга мотивация берадиган 
китоблар, инсонлар билан ҳам 
муносабатингиз шундай, ўша 
лаҳзада ҳаммаси яхшидай, ҳам-
маси зўрдай авжига чиқасиз, ас-
лида барининг таги пуч бўлади. 

Хуллас, мотивацияларга ишо-
ниб юрадиган одамлар бир кун 
қийинчилик олдида бутунлай 
синиб қоладилар. Ниманидир 
эплолмаганларидан кейин қайта 
тиклолмайдилар ўзларини.

Инсон ўз имкониятларини, бу 
ҳаётдаги жирканчликларни, маз-
мунсизликни, абсурдни анг лаши 
керак. Чунки ҳаётда шундай ва-
зиятлар бўладики, одамни у пайт-
да фалсафий фикрлар эмас, 
инстинкт лар бошқаради. 

Ҳаёт учун хавфли вазият-
ларда ўша вазиятдан кўра ичин-
гиздаги қўрқув билан кўпроқ 
олишасиз. Шунақа вазиятлар, 
қўрқувлар кўплигини билсангиз 
уни енгишингиз, маълум муддат 
пешонага ёзилганни хотиржам 
қабул қилиш мумкин. Дониш-
манд Сизиф каби. Ўзига берил-
ган жазони оддий қабул қилиш 
орқали жазонинг жазолик моҳия-
тини йўққа чиқаради.

Биз доим позитив кайфиятда 
юришимиз, нималарнидир ўрга-
нишимиз, нималарнидир қойил-
латишимиз, дунёни остин-устун 
қилишимиз, ўзимизни танитиши-
миз шарт эмас. Ташқи турткилар-
га эмас, ички дунёингизга боқинг, 
руҳан хотиржамлашинг. Қолгани 
бир гап бўлар. 

“Ҳар нарсага сиқилма эй кўн-
гил, на бу дардлар қолур, на бу 
умр”, дейди Румий.

Илҳом САЛИМОВ, 
ЎзМУ магистранти

Тадбиркорлар ва 
сармоядорлар диққатига!

“Ko'chmas mulk xizmatlarini 
ko’rsatish jamiyati” МЧЖ 

очиқ танлов савдоларига 
таклиф этади!

“Ko'chmas mulk xizmatlarini ko’rsatish 
jamiyati” МЧЖ томонидан ташкил этил-
ган очиқ танлов савдоларига, “Чилонзор 
буюм савдо комплекси” АЖнинг 2022 
йил 17 майдаги 141-сонли буюртмано-
масига асосан, қурилиши режалаштири-
лаётган савдо шахобчаларининг ижара-
га олиш ҳуқуқи қўйилмоқда:  

1. “Чилонзор буюм савдо комплекси” 
АЖ ҳудудида жойлашган, савдо шахоб-
чаларининг сони – 2 дона, ҳар бирининг 
майдони – 350 м.кв.дан иборат, ҳар би-
рининг бошланғич баҳоси – 707 000 000 
сўм.

2. “Чилонзор буюм савдо комплекси” 
АЖ ҳудудида жойлашган, савдо шахоб-
чаларининг сони – 2 дона, ҳар бирининг 
майдони  – 430 м.кв.дан иборат, ҳар би-
рининг бошланғич баҳоси –  868 600 000 
сўм.

3. “Чилонзор буюм савдо комплекси” 
АЖ ҳудудида жойлашган, савдо шахоб-
часи – 1 дона, майдони – 355 м.кв.дан 
иборат, бошланғич баҳоси – 717 100 000 
сўм.

4. “Чилонзор буюм савдо комплекси” 
АЖ ҳудудида жойлашган, савдо шахоб-
часи – 1 дона, майдони – 290 м.кв.дан 
иборат, бошланғич баҳоси – 585 800 000 
сўм.

Савдода иштирок этиш истагини 
билдирган талабгорлардан аризалар 
ушбу хабарнома чоп этилган санадан 
бошлаб расмий иш кунлари соат 10:00 
дан 16:00 гача қабул қилинади (13:00 
дан 14:00 гача тушлик). Таклифларни 
қабул қилиш 2022 йил 21 июнь куни соат 
16:00 да тўхтатилади.

Талабгорларнинг таклифлари 2022 
йил 23 июнь куни соат 11:00 дан бошлаб 
кўриб чиқилади. Энг юқори таклифни 
берган талабгор билан сотувчи ўртаси-
да келишув битими тузилади. 

Савдода  қатнашиш учун талабгор-
лар ёпиқ конвертга солинган таклифла-
ри ва ариза билан биргаликда қуйидаги 
ҳужжатларни тақдим этади: 

– юридик шахслар учун давлат 
рўйхатидан ўтказилганлиги тўғрисидаги 
гувоҳнома нусхаси;

– жисмоний шахслар учун СТИР ва 
паспорт нусхаси.

Талабгорлар ижарага олиш ҳуқуқи-
нинг 30 фоизидан кам бўлмаган миқ-
дордаги суммани закалат сифатида 
“Ko'chmas mulk xizmatlarini ko’rsatish 
jamiyati” МЧЖнинг ХАТБ “DAVR 
BANK” Олмазор филиалидаги ҳ/р: 
22604000205331723001, МФО: 01121, 
СТИР: 308112732 га савдода иштирок 
этиш учун ариза топширгунга қадар 
тўлашлари шарт.

Таклифи маъқул топилган талабгорга 
савдо ўтказилган кундан бошлаб 20 банк 
куни ичида сотувчи билан ижара шартно-
маси тузиш мажбурияти юклатилади.

Савдо ташкилотчиси жойлашган, 
савдолар ўтказиладиган ва савдода 
иштирок этиш учун аризалар қабул қи-
линадиган манзил: Тошкент шаҳри, 
 Яшнобод тумани, С. Азимов 5-тор кўча-
си,  5а-уй. Телефон: (99) 277-07-40.

Янги қурилишни лойиҳа-
лаштиришда биринчи ўринда 
ёнғин хавфсизлигига қатъий 
риоя этиш, қурилиш жараё-
нида ёнғин хавфсизлигини 
таьминлаш ва қўшни бино-
ларга зарар етказмаслик, 
иш жойида ҳар хил чиқин-
диларни сақлаш ёки уларни 
ёқиш қатъиян ман этилади. 
Бино ичида ўзбошимчалик 
билан лойиҳадан ташқари 

қурилиш олиб бориш, электр 
тармоқларини монтаж қилиш 
ҳамда бино ва хоналарнинг 
шифт қисми ёнғин вақтида 
тез ёнувчи ва ўзидан заҳар-
ли модда тарқатувчи пластик 
қопламалар билан қоплани-
ши кўп ҳолларда ёнғин содир 
бўлиши, шунингдек, фуқаро-
ларни қутқариш, эвакуация 
ишларига ҳам салбий таъсир 
кўрсатиши мумкин.

Ҳурматли тадбиркорла-
римиздан қурилиш ишлари 
пайтида ёнғин хавфсизлиги 
қоидаларига риоя қилиш-
ларини, қурилаётган объект-
нинг шифт қисмларини 
пластик қопламалар билан 
қопламасликларини, маскан-

ни бирламчи ёнғин ўчириш 
воситалари билан жиҳозлаш-
ни, ёнғиндан хабардор этув-
чи автоматик қурилмаларни 
ўрнатишларини тавсия қила-
миз.

М. ЙЎЛДОШЕВ,
катта сержант.

Замон ривожланиб боргани сари бири-бири-
дан кўркам янги бино ва иншоотлар ҳам қад 

ростламоқда. Албатта, бинолар қурилиши замон 
талаб ларига мос, фойдаланиш учун қулай бўлиши 
керак.

ЁНҒИН  ХАВФСИЗЛИГИ –
ҚУРИЛИШДАН  БОШЛАНАДИ

Давра суҳбати

“ЛОХ”  БИРИНЧИ  ПАЙДО  БЎЛГАНМИ
±ки “МОШЕННИК”?

Шахсий мулоҳазалар

Очиғини айтганда, ҳамма нарса учун мотивация 
қидирадиган бўлиб қолдик. Тил ўрганишни бошлаш 
учун мотивация, спорт билан шуғулланиш учун моти-
вация, бизнес бошлаш учун мотивация, яхши яшаш 
учун мотивация... Хуллас, дивандан туриш учун ҳам 
бирор мотивация олишимиз керак.

Эъ
ло

нл
ар

Жамиятнинг 2021 йилги бухгалтерия баланси (минг сўмда)
КЎРСАТКИЧЛАР МИНГ СЎМ

АКТИВЛАР  
Кассадаги нақд пуллар ва бошқа тўлов ҳужжатлари 52 596
Банкларга қўйилган депозитлар ва бошқа маблағлар 53 673
Олиниши лозим бўлган ҳисобланган фоизлар 1 488 324
Кредитлар 8 535 384
Асосий воситалар, соф 108 782
Бошқа активлар 149 046
Жами активлар 10 387 819

МАЖБУРИЯТЛАР ва КАПИТАЛ  
МАЖБУРИЯТЛАР  
Тўланиши лозим бўлган кредитлар ва қарзлар 1 253 735
Тўланиши лозим бўлган ҳисобланган солиқлар 5 021
Муддати узайтирилган даромадлар 834
Бошқа мажбуриятлар 29 330
Жами мажбуриятлар 1 288 919

КАПИТАЛ  
Устав капитали 5 876 450
Тақсимланмаган фойда 1 003 137
Жорий йил фойдаси (зарар) 2 219 299
Жами капитал 9 098 886
Жами мажбуриятлар ва капитал 10 387 805

КЎРСАТКИЧЛАР МИНГ СЎМ
1. ФОИЗЛИ ДАРОМАДЛАР  
Жисмоний шахсларга берилган кредитлар (микроқарзлар) 
бўйича фоизли даромадлар 4 031 426

Юридик шахсларга берилган микрокредитлар бўйича 
фоизли даромадлар 113 847

Жами фоизли даромадлар 4 145 273
2. ФОИЗЛИ ХАРАЖАТЛАР  
Жалб қилинган қарз маблағлари бўйича фоизли харажатлар 96 270
Жами фоизли харажатлар 96 270
3. КРЕДИТЛАР БЎЙИЧА КЎРИЛИШИ МУМКИН 
БЎЛГАН ЗАРАРЛАРНИ БАҲОЛАШГАЧА БЎЛГАН 
СОФ ФОИЗЛИ ДАРОМАДЛАР 

4 049 003

Минус: Кредитлар бўйича кўрилиши мумкин бўлган 
зарарларни баҳолаш 1 480 343
Кредитлар бўйича кўрилиши мумкин бўлган зарарлар 
баҳолангандан сўнг соф фоизли даромадлар 2 568 660

4. ФОИЗСИЗ ДАРОМАДЛАР  
Бошқа фоизсиз даромадлар 488 151
Жами фоизсиз даромадлар 488 151
5. ФОИЗСИЗ ХАРАЖАТЛАР  
Кўрсатилган хизматлар ва воситачилик харажатлари 28 018
Бошқа фоизсиз харажатлар 37 928
Жами фоизсиз харажатлар 65 945
6.  ОПЕРАЦИОН ХАРАЖАТЛАРГАЧА СОФ ФОЙДА 2 990 866
7. ОПЕРАЦИОН ХАРАЖАТЛАР  
Ходимлар иш ҳақи ва улар учун қилинган бошқа 
харажатлар 258 959

Ижара ва таъминот харажатлари 100 429
Маъмурий харажатлар 45 805
Репрезентация ва хайрия 9 250
Эскириш харажатлари 16 464
Суғурта, солиқ ва бошқа харажатлар 23 425

Жами операцион харажатлар 454 333
8. КРЕДИТЛАР БИЛАН БОҒЛИҚ БЎЛМАГАН 
КЎРИЛИШИ МУМКИН БЎЛГАН ЗАРАРЛАРНИ 
БАҲОЛАШ

0

9. ФОЙДА СОЛИҒИ ВА БОШҚА ТУЗАТИШЛАРГАЧА 
БЎЛГАН СОФ ФОЙДА 
(600-780-800)

2 536 533

10. ФОЙДА СОЛИҒИ  
Фойда солиғини баҳолаш 317 234
11. ТУЗАТИШЛАРГАЧА БЎЛГАН ФОЙДА 2 219 299
12. СОФ ФОЙДА (ЗАРАР)  2 219 299

Молиявий ҳисоботнинг ишончлилиги аудиторлик 
ташкилоти “AUDIT income” МЧЖ томонидан тасдиқланган. 
Аудиторлик текширувини ўтказиш учун Ўзбекистон Республикаси 
Молия вазирлигининг 29.03.2019 йилдаги 0073-сонли АФ 
томонидан лицензия берилган. 2021 йил 31 декабрь ҳолатига 
микрокредит ташкилотининг молиявий ҳисоботларининг 
ишончлилиги тўғрисидаги маълумотлар мустақил аудиторлик 
ташкилотининг ҳисоботида келтирилган. “...Молиявий 
ҳисоботлар 2021 йил 31 декабрь ҳолатига кўра маблағларнинг 
манбалари ва ишлатилиши, шунингдек, 2021 йил 1 январдан 31 
декабргача бўлган даврдаги молиявий натижалари тўғрисида 
Миллий бухгалтерия ҳисоби стандартларига мувофиқ адолатли 
маълумот беради”.

Жамиятнинг 2021 йилги бухгалтерия баланси (минг сўмда)
КЎРСАТКИЧЛАР МИНГ СЎМ

АКТИВЛАР  
Кассадаги нақд пуллар ва бошқа тўлов ҳужжатлари 60 942
Банкларга қўйилган депозитлар ва бошқа маблағлар 3 343
Олиниши лозим бўлган ҳисобланган фоизлар 914 264
Кредитлар 6 731 439
Асосий воситалар, соф 22 252
Бошқа активлар 109 786
Жами активлар 7 842 026
МАЖБУРИЯТЛАР ва КАПИТАЛ  
МАЖБУРИЯТЛАР  
Тўланиши лозим бўлган кредитлар ва қарзлар 1 613 000
Муддати узайтирилган даромадлар 3 413
Бошқа мажбуриятлар 7 957
Жами мажбуриятлар 1 624 370
КАПИТАЛ  
Устав капитали 4 948 000
Тақсимланмаган фойда 39 964
Жорий йил фойдаси (зарар) 1 229 691
Жами капитал 6 217 656
Жами мажбуриятлар ва капитал (280+360) 7 842 026

Жамиятнинг 2021 йилги молиявий натижалари  тўғрисидаги ҳисоботи (минг сўмда)

КЎРСАТКИЧЛАР МИНГ СЎМ
1. ФОИЗЛИ ДАРОМАДЛАР  
Жисмоний шахсларга берилган кредитлар (микроқарзлар) 
бўйича фоизли даромадлар 2 760 733

Юридик шахсларга берилган микрокредитлар бўйича фоизли 
даромадлар 58 593

Жами фоизли даромадлар 2 819 326
2. ФОИЗЛИ ХАРАЖАТЛАР  
Жалб қилинган қарз маблағлари бўйича фоизли харажатлар 102 323
Жами фоизли харажатлар 102 323
3. КРЕДИТЛАР БЎЙИЧА КЎРИЛИШИ МУМКИН 
БЎЛГАН ЗАРАРЛАРНИ БАҲОЛАШГАЧА БЎЛГАН СОФ 
ФОИЗЛИ ДАРОМАДЛАР (170-270)

2 717 004

Минус: Кредитлар бўйича кўрилиши мумкин бўлган 
зарарларни баҳолаш 1 198 040
Кредитлар бўйича кўрилиши мумкин бўлган зарарлар 
баҳолангандан сўнг соф фоизли даромадлар 1 518 964

4. ФОИЗСИЗ ДАРОМАДЛАР  
Бошқа фоизсиз даромадлар 327 972
Жами фоизсиз даромадлар 327 972
5. ФОИЗСИЗ ХАРАЖАТЛАР  
Кўрсатилган хизматлар ва воситачилик харажатлари 18 069
Жами фоизсиз харажатлар 18 069
6.  ОПЕРАЦИОН ХАРАЖАТЛАРГАЧА СОФ ФОЙДА 1 828 867
7. ОПЕРАЦИОН ХАРАЖАТЛАР  
Ходимлар иш ҳақи ва улар учун қилинган бошқа харажатлар 232 736
Ижара ва таъминот харажатлари 83 088
Маъмурий харажатлар 43 430
Репрезентация ва хайрия 9 498
Эскириш харажатлари 4 993

Суғурта, солиқ ва бошқа харажатлар 6 790
Жами операцион харажатлар 380 536
8. КРЕДИТЛАР БИЛАН БОҒЛИҚ БЎЛМАГАН 
КЎРИЛИШИ МУМКИН БЎЛГАН ЗАРАРЛАРНИ 
БАҲОЛАШ

0

9. ФОЙДА СОЛИҒИ ВА БОШҚА ТУЗАТИШЛАРГАЧА 
БЎЛГАН СОФ ФОЙДА 
(600-780-800)

1 448 331

10. ФОЙДА СОЛИҒИ  
Фойда солиғини баҳолаш 218 640
11. ТУЗАТИШЛАРГАЧА БЎЛГАН ФОЙДА (900-1000) 1 229 691
12. СОФ ФОЙДА (ЗАРАР) 1 229 691

Молиявий ҳисоботнинг ишончлилиги аудиторлик ташкилоти 
“AUDIT income” МЧЖ томонидан тасдиқланган. Аудиторлик 
текширувини ўтказиш учун Ўзбекистон Республикаси Молия 
вазирлигининг 29.03.2019 йилдаги 0073-сонли АФ томонидан лицензия 
берилган. 2021 йил 31 декабрь ҳолатига микрокредит ташкилотининг 
молиявий ҳисоботларининг ишончлилиги тўғрисидаги маълумотлар 
мустақил аудиторлик ташкилотининг ҳисоботида келтирилган. “...
Молиявий ҳисоботлар 2021 йил 31 декабрь ҳолатига кўра маблағларнинг 
манбалари ва ишлатилиши, шунингдек, 2021 йил 1 январдан 31 декабргача 
бўлган даврдаги молиявий натижалари тўғрисида Миллий бухгалтерия 
ҳисоби стандартларига мувофиқ адолатли маълумот беради”.

«HAYOT INVEST MIKROKREDIT TASHKILOTI» МЧЖнинг
2021 йилги молиявий ҳисоботи

Хизматлар лицензияланган. Лицензия № 69  Ўзбекистон Республикаси Марказий банки томонидан 2019 йил 9 ноябрда берилган.
Юридик манзил: Тошкент шаҳри, Миробод тумани, Шаҳрисабз кўчаси, 11-уй, 4-хонадон.

«PERSPECTIVE GLOBAL INVEST MIKROKREDIT TASHKILOTI» МЧЖнинг
2021 йилги молиявий ҳисоботи

Хизматлар лицензияланган. Лицензия № 75 Ўзбекистон Республикаси Марказий банки томонидан 2020 йил 10 декабрда берилган.
Юридик манзил: Тошкент шаҳри, Яккасарой тумани, Кичик ҳалқа йўли кўчаси, 20-уй.

Жамиятнинг 2021 йилги молиявий натижалари  тўғрисидаги 
ҳисоботи (минг сўмда)

Тошкент вилояти давлат солиқ бош-
қармасида Солиқ қонунчилигига кири-
тилган ўзгартиш  лар юзасидан “ОАВ ва 
нашриётлар қўшилган қиймат солиғини 
қандай тартибда тўлайди?” мавзуида 
давра суҳбати бўлиб ўтди. Унда солиқ 
бошқармасининг бўлим раҳбарлари 
иштирок этишди.

Тадбирда сўзга чиқ-
қанлар қайд этишганидек, 
2021 йил 29 декабр да қа-
бул қилинган “Ўзбекистон 
Республикасининг Со-
лиқ кодексига ўзгартиш 
ва қўшимчалар киритиш 
тўғрисида”ги қонунга асо-
сан, 2022 йил 1 январдан 
бошлаб қўшилган қиймат 
солиғи тўловчилар сафи 
кенгайди.

Шунингдек, тадбир-
да қандай ҳолларда 
ҚҚС тўлаш шартлиги 
ҳам айтиб ўтилди. Таъ-
кидланишича, бюджет 
ташкилотлар ва нотижо-
рат ташкилотлари тад-
биркорлик фаолиятини 
амалга оширган тақдирда 
қўшилган қиймат солиғи 
тўлаш мажбурияти юзага 
келади.

– Ўзбекистон Респуб-
ликаси Солиқ кодек-
сининг 318-моддасига 
асосан, нотижорат ташки-
лотининг айрим даромад-
ларига солиқ солинмай-

ди, – дейди вилоят солиқ 
бошқармаси Ахборот 
хизмати ходими Зулайхо 
Мусурмонова. – Хусусан, 
нотижорат ташкилот-
ларининг таъминоти ва 
бюджетдан ажратилади-
ган маблағлари ҳамда 
субсидиялари, грантлар, 
инсонпарварлик ёрдами, 
мақсадли тушумлар, шу-
нингдек, аҳолининг диний 
мақсадда фойдалани-
ши учун мўлжалланган 
товарларни реализация 
қилишдан олинган даро-
мадлардан қўшимча қий-
мат солиғи олинмайди.

Тадбирда иштирокчи-
лар ўзларини қизиқтирган 
саволларга мутахассис-
лардан жавоб олишди. 

Шунингдек, ОАВ ва-
киллари ҳамда нашриёт-
лар ходимлари томони-
дан берилган таклифлар 
ўрганиб чиқиладиган бўл-
ди.

Суҳробжон САДИРОВ
/Тошкент ҳақиқати/

СОЛИҚҚА ОИД 
САВОЛЛАР 
КЎП ЭДИ...

Мана гап Ёзувчи Кафка ўзи билан қаттиқ жанжал-
лашиб қолган дўстига шундай дейди: 

– Сенга мени бу қадар ерга уриш ва чил-
чил синдириш ҳуқуқини берганим учун 

ўзимдан узр сўрайман...

Лондон ши-
фохонаси. Жар-
роҳлик ама-
лиётига икки 
соатча вақт 
бор. Ҳамшира 
саратон билан 
о л и ш а ё т г а н 
бемор ётган хонага кирди, қўлидаги табиий 
гўзаллик уфуриб турган гулдастани дераза 
токчасига қўяр экан, беморга қараб шундай 
деди: 

– Сизни операция қиладиган жарроҳ ким, 
биласизми?

– Ҳа, билдим. Жонсон исмли киши экан. 
Ҳамшира яна сўради: 
– У сизни операция қилишга рози бўлди-

ми? 
– Албатта, нега рози бўлмасин?! 
Ҳамшира: 
– У жуда машҳур шифокор. Ўн минглаб 

жарроҳлик амалиётини бажарган. Ҳаммаси 
муваффақиятли ўтган, беморларининг бари 
тузалиб кетган. Шунинг учун унда вақт маса-
ласи доим муаммода. Сизга қандай вақт топ-
ганига ҳайрон бўляпман. 

– Билмасам... Лекин, у менга ваъда бер-
ди. 

– Ҳа, унда омадингиз бор экан. У дунёда-
ги энг зўр шифокор!

Шу суҳбатдан бир оз вақт ўтгач, беморни 
жарроҳлик амалиёти хонасига олиб кетиш-
ди. Амалиёт муваффақиятли ўтди. Кўп ўт-
май, бемор тузалиб кетди. 

Шифохонада эса одатий иш давом этар, 
жарроҳ Жонсон ҳамширанинг қўлига гул-
даста тутқазиб, навбатдаги бемор ҳузурига 
йўллар эди...

Абдулатиф ОТАХОНОВ

Дунёнинг
энг зўр 
шифокори

Бекободлик Хосият 
Омонованинг дунёга ке-
лиши ота-онаси ва ўзи 
учун азобли эди...

Ўнг қўли ва ўнг оёғидаги туғ-
ма ногиронлик ёш Хосиятга 
жуда азоб берарди. Ота-онаси 
маслаҳатлашиб, уни 7 ёшида 
Россиядаги махсус мактабга юбо-
ришади. Хосият у ерда ўзи каби 
ногиронлиги бўлган болаларни 
кўриб, секин-аста дардини унута 
бошлайди. Шифокорлар ўнг қў-
лига протез қўйишди. У махсус 
мактабда ўқишдан ташқари ти-
киш-бичиш, пазандалик тўгарак-
ларига ҳам қатнашди. Олий ўқув 
юрти талабаси бўлгач, 20 ёшида 
ўқишини Низомий номидаги Тош-
кент давлат педагогика универси-
тетига кўчириб, Бекободга қайтиб 
келди.

Турмушга чиққач, ўзи севган 

касби – психология билан жиддий 
шуғуллана бошлади. Ёшлигидан: 
“Ўзим каби ногиронлиги бор инсон-
ларга қўлимдан келганича ёрдам 
бераман”, деган ниятни дилига 
тугиб қўйганди. Имконияти чеклан-
ган одамларни ҳамма ҳам жон-жон 
деб ишга қабул қилавермайди. 
Хосият Омонова тадбиркорлик 
бўйича махсус ўқув курсларида 
ўқиди. Ўзи тўплаган 60 миллион 
сўм маблағ билан I ва II гуруҳ ноги-
ронлиги бор инсонларни иш билан 

таъминлаш мақсадида 
тадбиркорлик фаолия-
тини йўлга қўйди.

Бекобод шаҳрида-
ги «Мурувват кўмак» 
МЧЖ раҳбари Хосият 

Омонова бугунги кунда 
ногиронларни касб-ҳунар-

га йўналтириш ва психологик 

ёрдам бериш марказида фаоли-
ят юритади. Ушбу марказ қошида 
имконияти чекланган шахслар ти-
кувчилик, тўқувчилик, қўл меҳнати, 
кулолчилик каби йўналишларда 
меҳнат қилишади.

– Ишлаб чиқарган маҳсулот-
ларимизни ҳокимлик томонидан 
бириктирилган савдо дўконлари-
да сотамиз, – дейди Хосият. – Ай-
ниқса, қизларимиз тўқиган юмшоқ 
ўйинчоқлар, қўғирчоқлар жуда ха-
ридоргир. Айримлар ногиронлик 

аравачасида ўтириб, кўрпа-тўшак 
қавишади. Уларни ҳам бозорга 
олиб чиқиб сотамиз. Ишчиларим 
ҳаракатчан, эпчил. Жумладан, Ба-
шорат Урушова 40 ёшда, ногирон-
лик аравачасида ўтириб, кўрпа-тў-
шак қавийди. Шарофат Пардаева 
“Жасорат” медали олган. У қўғир-
чоқлар тўқишни қойиллатади. Со-
лиҳа Сирожова ажойиб либослар 
тикади, у II гуруҳ ногирони.

Мен бахтли аёлман. Айрим 
боқиманда, тўрт мучаси соғ бў-
ла туриб, бировдан ёрдам ку-
тиб ўтирадиган инсонларга бир 
қўлда бўлса ҳам ҳамма нарсага 
эришиш мумкинлигини исбот-
лаяпман. Уч нафар фарзандим 
ва уч нафар неварам бор. Ния-
тим – Ўзбекистондаги имконияти 
чекланган одамлар яратган маҳ-
сулотларни хорижга олиб чиқиш. 
Бунинг учун бизда етарлича им-
кониятлар бор.

Дарҳақиқат, Башорат, Ша-
рофат, Солиҳа каби имконияти 
чекланган хотин-қизларга ҳам 
маънавий, ҳам моддий кўмак бе-
риб келаётган Хосият Омонова-
нинг шижоати, сабри, интилиши, 
мақсадларидан кўпчилик ўрнак 
олса арзийди.

Нигора РАҲМОНОВА

Билл Гейтс дунёдаги энг бой 
одам бўлган пайтлар журналист 
унга савол берибди:

– Дунёда сиздан ҳам бойроқ ин-
сон борми?

– Ҳа, – деб жавоб беради Билл 

Гейтс. – Мендан ҳам бойроқ бир 
инсон бор. У пайтлар мен ҳали 
машҳур ёки бой эмасдим. Бир 
куни Нью-Йорк аэропортида газе-
та сотаётган кишини кўрдим. Ун-
дан газета сотиб олмоқчи бўлиб, 
ҳамёнимни очсам, майда пулим 
йўқ экан. Кейин газетани сотувчи-
га қайтариб бердим. Унга қараб: 
“Майда пулим қолмабди, газетан-
гизни сотиб ололмайман”, дедим. 
Шунда сотувчи: “Майли, сизга те-

кинга бераман”, деди. 
Мен ноилож газетани 
олдим.

Орадан 2-3 ой 
ўтиб, тасодифан мен 
яна ўша аэропортга 

қўндим ва бу сафар ҳам газета 
сотиб олиш учун майда пулим йўқ 
эди. Сотувчи яна қўлимга газета 
тутди. Мен бу сафар ҳам майда 
пулим йўқлигини айтиб, газетани 
рад қилдим. У менга яна: “Ола-
веринг, ўзимнинг ҳисобимдан 
беряпман. Бу билан мен зарар 
кўрмайман”, деди. Мен газетани 
олдим.

Орадан 19 йил ўтиб мен 
машҳур бўлиб кетдим, бутун 

дунё мени таний бошла-
ди. Кейин тўсатдан ўша 
сотувчи эсимга тушиб 
қолди. Уни роса изладим 
ва бир ярим ой деганда 
топдим. Ундан: “Мени та-

нияпсизми?” деб сўрадим.
– Ҳа, сиз Билл Гейтссиз, – деди 

у.
– Эсингиздами, бир сафар сиз 

менга текинга газета бергансиз? – 
дедим.

– Эсимда, икки марта берган-
ман, – деди сотувчи.

– Ўша вақт қилган ёрдамингиз 
ҳақини тўламоқчиман. Тиланг ти-
лагингизни, мен уни адо этаман, – 
дедим шошганча.

Сотувчи менга қараб турди-да, 
деди:

– Жаноб, сиз шу билан менинг 
яхшилигимга тўла жавоб қайтара 
оламан, деб ўйлайсизми? Бу би-
лан қарзингиз узилиб қолмайди-ку.

– Нега? – ҳайрон бўлдим мен.
– Мен сизга камбағал сотувчи 

бўлган пайтим ёрдам берганман, 
сиз эса бадавлат бўлгачгина ёрдам 
бермоқчисиз. Дунёдаги энг бой 
одамга айлангач қиладиган ёрда-
мингиз менинг ночор пайтда қил-
ган ёрдамимга қандай қилиб тенг 
бўлади? – деди у.

Ўша куни газета сотувчиси мен-
дан ҳам бойроқ, мендан ҳам ба-
давлатроқ эканини англадим. Чун-
ки у одамларга ёрдам бериш учун 
бойиб кетишини кутмаган.

Ҳақиқий бой одам бу – пули кўп 
одам эмас, балки юраги бой одам 
ҳисобланади.

Одамлар шуни тушуниши керак: 
кимгадир меҳрибонлик қилсангиз, 
кўринишингиз қандай бўлмасин, 
сиз дунёдаги энг кўркам инсонга 
айланасиз.

“Афсоналар” тўқнашуви
Ўзбек футболининг 110 йиллиги муносабати 

билан юртимиз футболида ёрқин из қолдирган 
ўйинчилардан иборат терма жамоамиз ҳамда 
Италия футболи афсоналари ўртасида ўртоқлик 
учрашуви ташкил этилди. “Пахтакор” марказий 
ўйингоҳида кечган баҳсда жамоамиз 3:2 ҳисобида 
зафар қучди.

Кетма-кет ғалаба
Қозоғистоннинг Чимкент шаҳрида "Shymkent II 

Challenger 80" турнири давом этмоқда.

Бронза муборак, Азиза!
Истанбул шаҳрида бокс бўйича аёллар ўртаси-

даги жаҳон чемпионати ўз якунига етди.

Ҳамюртларимиз са-
фида голларга Санжар 
Турсунов, Неъматулло 
Қутибоев ва Сервер Же-
паров, меҳмонларда ҳар 
иккала голга Яквинта му-

аллифлик қилишди.
Маълумот учун, маз-

кур ўйин футболчилари-
миз учун терма жамоа 
билан хайрлашув учра-
шуви ҳам бўлди.

"Челленжер" турку-
мига кирувчи мусобақа-
да истеъдодли теннис-
чимиз Сергей Фомин 
муваффақият ли иштирок 
этяпти. Ҳамюртимиз илк 
даврада рейтингда ўзи-
дан 460 поғона юқори-
да бораётган россиялик 
Алибек Качмазовни, ним-
чорак финал баҳсида эса 

германиялик  Себастьян 
Фанзеловни таслим эт-
ганди. Чорак финал баҳ-
сида турнирнинг 4-ракет-
каси, дунё рейтингида 
285-поғонадан жой олиб 
турган япониялик Каичи 
Учидадан 5/7, 6/3, 6/4 ҳи-
собида устун келиб, ярим 
финал йўлланмасини 
қўлга киритди.

Мусобақанинг ярим 
финалида -50 кг. вазнли 
боксчимиз Азиза Ёкубова 
колумбиялик Лорена Ва-
ленсияга қарши жанг қил-
ди ва 1:4 ҳисобида имко-
ниятни бой бериб, бронза 
медалини қўлга киритди.

Қайд этиш лозимки, 

бунгача катталар ўрта-
сидаги жаҳон чемпиона-
тида Ўзбекистон аёллар 
терма жамоаси аъзола-
рига медаль олиш насиб 
этмаган эди.

Суҳробжон САДИРОВ 
/Тошкент ҳақиқати/ 

тайёрлади

СПОРТ
янгиликлари³ам кўп нарсага 

эришиш мумкинлигини 
исботлаётган аёл

Бир ³´л билан
Бу аёлни 

биринчи кўрган 
одамнинг хаёлидан 

«Ҳа, энди ҳамма аёллар-
га ўхшаган аёл-да», деган 
фикр ўтади. Аммо, бир 
оз суҳбатлашгач эса у 

ҳақдаги фикри та-
моман ўзгаради.

Моҳият

Имконияти чекланган болалар боғда ташкил этил-
ган турли аттракционлар, кӯнгилочар ӯйинларда ўйнаб, 
бир олам таассуротлар олишди. Айниқса, мини ав-
тодромдаги жажжи автомобилларни катталар ҳамроҳ-
лигида бош қариб, маза қилиб яйрашди.

У сен эдинг...

БОЛАЛАРГА
ºувонч улашилди
Қибрай тумани ҳокимлиги ташаббу-

си билан қўриқлаш бўлими ходимла-
ри ҳамроҳлигида тумандаги "Психофизик 
ривож ланиши бузилган типдаги болалар уйи" 
тарбия ланувчилари учун пойтахтдаги "Magic 
city" истироҳат боғига саёҳат уюштирилди.

Бир сахий инсон дўстидан сўрабди.
– Бир одамга 10 миллион сўм эҳсон 

қилмоқчиман, нима дейсан?
– Йўғ-е, дўстим, бу кўп-ку! Шунча ҳам 

эҳсон қиласанми? 
– Ҳа, унда, 5 миллион сўм берсамчи? 
– Бу ҳам кўп, дўстим.
– 1 миллион сўм берсамчи?
– Қўйсангчи, 100-200 минг сўм берсанг 

ҳам етар. Кимга бермоқчи эдинг, ўзи?
– У сен эдинг...

Билл Гейтсдан
БОЙРО£ ОДАМ


